
TN CM Vijay-i sen cr 113 alang health infrastructure tem semzüktsü

Chennai, Luroi/August 4
(Agencies): State  nung public
healthcare infrastructure
akangshitsütsü atema Tamil
Nadu Chief Minister C Joseph
Vijay-i Mongolbarnü district
balala nung sen crore 113 alang
hospital lapoktsüba den
advanced medical hadirtem
commission sütsüogo.

Secretariat nungi virtually
item facility tem lapoktsüba
mapang CM-i, Aranthangi,
Pallipattu, Podaturpet, Athoor,
Marakkanam aser Valavanur
nung sorkar mozükitem nung
infrastructure yanglushir
alibartem semzüktsü.

Paisa,  Kanyakumari
Government Medical College
Hospital nung Radiotherapy
Centre ka lapoktsüogo, ta
sangdong ajanga metetdaktsü.

Pudukkottai district kübok
Aranthangi nung sorkar
mozükidang trokben atongtepa

sür aliba ki tasen ya sen crore
46 entoka yanglua liasü. Iba
mozüki ya district headquarters
hospital jenjangi
ajungkettsüogo.

Kasa mozüki nung sen
crore 2.81 alang advanced
medical equipment tem
commission sütsüogo.

Facility tasenba nung CT
scan aser X-ray units, dialysis
services, paediatric aser
neonatal intensive care units,
blood bank ka, Chief Minister's
Comprehensive Health
Insurance Scheme kübok ward
ka, toxicology treatment unit ka
aser operation theatre tem
densema lir.

Virudhunagar district nung
Sivakasi sorkar mozüki nung
sen crore 32.65 entoka
infrastructure atsülangshiogo,
kong sen crore 28.80 entoka
yangluba ki tasen ka aser sen
crore 3.85 alang medical

equipment tem densema lir.
Southern Tamil Nadu nung

cancer anepaluba akangshitsü
atema CM-i Kanyakumari
Government Medical College
Hospital nung sen crore 6.78
entoka yangluba Radiotherapy
Centre tasen ka lapoktsüogo.

Sen crore 6.78 nungi crore
4 bo yipden 20 aketba bunker
building ka yangluba nung
entokogo aser sen crore 2.78
radiotherapy machine ka nung
entokogo. Iba facility ya Tamil
Nadu Health System Reform
Programme kübok World
Bank-i teyari agüja yangluogo.

Maneni CM-i Thiruvallur
kübok Pallipattu aser
Podaturpet nung; Dindigul
kübok Athoor  nung aser
Villupuram kübok
Marakkanam aser Valavanur
nunger nung sorkar mozükitem
nung infrastructure yanglushir
alibatem lapoktsüogo.

New Delhi, Luroi/August 4
(Agencies): Delhi Police-i
Mongolbarnü AAP tekolakba
Arvind Kejriwal-i anir party
lenirtem Ato Kilonser Modi'er
kidang longkak aita aoba
nokdangba sülen parnok Firoz
Shah lenmang nung mener
longkak aita liasü.

Kejriwal den taoba Delhi
deputy chief minister Manish
Sisodia, AAP leader Jasmine
Shah aser party kübok
inyakertem aika police-i
nokdangba sülen lenmang nung
mener longkak aita liasü. E20
anema petition lakh 2.30 dak
tema bendenba benoktsü atema
parnok PM'er kidangi oa liasü.

Police-i parnok Firoz Shah
lenmang ana sot aser Pm'er
kidangi aotsü asoshi temelaba
magütsüi liasü.

Tenokdangba agütsüba sülen
Kejriwal aser tanga AAP
lenirtemi lenmang nung mener
longkak aita liasü.

E20 petrol ajungkettsü atema
Centre policy anema linük
kübok tesem balala nung
bendenba petition tem bener
AAP pur parnok pusemer 100
shi anir jaja tenzüka liasü. Party-
i ashiba agi, ethanol meyoktepa

aliba totzü yagi gari kiburtem
akoksadaktsür.

Longkak ait metenzük
tsüngda party pusemertem den
jembiba mapang Kejriwal-i
ashiba agi, par party-i iba policy
ajanga kongshiba nüburtem
tebilemtsü sorkar nem
angashidaktsüner

AAP-i hopta ishika E20
petrol anema sentong balala
ayongzüka agia arudar. Parnoki
"Ethanol Town Hall" ka
ayongzükba den linük ajunga
nung signature campaign ka
tenzüka inyaka liasü. Kejriwal-
isa,  ethanol meyoktepa aliba
totzü dak sendakba nung
tebilemtsütem sensak asemtsü
atema PM Modi den ajuruteptsü
asoshi mepeshia arudar.

Kasa mapang nung
Kejriwal-i longkak aitba ya
BJP-i aitsüogo, aser  pai
aluyimertem tejangraba
anemba aser yimden
yimsüsüba nung pa jenjang
junga kümdaktsütsü merangba
atema pa aitsüogo.  BJP
national general secretary
Tarun Chugh-i ashiba agi, iba
longkak aitba sentong ya
yimden yimsüsüba nung
ajangzüktsü atema lir.

New Delhi, Luroi/August 4
(Agencies): New Delhi nung
18buba BRICS Summit
outreach session nung shilem
agitsü atema India-i
Mongolbarnü Bangladesh Ato
Kilonser Tarique Rahman, Bay
of Bengal Initiative for Multi-
Sectoral Technical and
Economic Cooperation
(BIMSTEC) mendenbuba ama
arua adentsü jaokogo.

External affairs ministry
otongdar Randhir Jaiswal-i
ashiba agi, BRICS outreach
session temi regional lokti tentet
telokla balala jaoktsü atema
inyakyim benoka aliba dak
ajemdaker Rahman jaokogo.

"BRICS summit dak
sendakba nung India-i
BIMSTEC mendenbuba ama
Bangladesh Ato Kilonser 18buba
BRICS Summit outreach
session nung shilem agitsü
jaokogo," ta Jaiswal-i ashi.

"Outreach session tem
atema BRICS inyakyim dak
ajemdaker pa jaokogo. Tanga
regional telokatema jaokogo," ta
pai shisem.

BIMSTEC ya regional lokti
tentet ka lir, kong Bangladesh,
Bhutan, India, Myanmar, Nepal,

Sri Lanka aser Thailand
densema lir. Bay of Bengal
temeket nung sector balala
nung teka amteper inyaktsü
nükjidong nung iba telok ka
tentetogo.

18buba BRICS summit ya
New Delhi nung Septemer 12
aser 13 nü agitsü. Senden nung
lenirtemi alima nung tang
tatalokba tongtibang onüktem
benoka sensak asemtsü imlar,
kong Asia anüolen  nung rara
adoker aliba ajanga
rongsenketzüng nung
tetsükdaktsü adoker aliba
densema lir.

Iba summit nung China tir Xi
Jinping, Russia tir President
Vladimir Putin aser Iran tir
Masoud Pezeshkian nunger
densema lenirtem aikati shilem
agitsü imlar.

BRICS nung ya mezüngbo
Brazil, Russia, India, China aser
South Africa dang liasü saka
2024 küm Egypt, Ethiopia, Iran
aser United Arab Emirates aden
aser 2025 küm Indonesia dena
liasü.

India-isa, non-BRICS
lonüktem nungi taküm iba
summit nung shilem agitsü
asoshi lenirtem jaokogo.

New Delhi, Luroi/August 4
(Agencies): Karnataka nung
CM DK Shivakumar indang
cabinet atsülangshiba sülen
cabinet menden mataba
lenirtemi parnok tezü adangba
lemsatepogo, saka CM-i
parnok nem tekümdangtsü
metetdaktsüogo.

Shivakumar-i Hombarnü pa
indang cabinet atsülangshia
minister 19 bendenlokogo. Iba
inyakyim atema mapang
talangka ataogo, saka iba ajanga
Congress party yongtsü nung
telemdangang adokdaktsüogo.

Party lenir tejen
Yashvantharayagouda V Patil-
i MLA mapa toktsüogo aser
Belur Gopalakrishna-ia party
toktsütsü ta shiogo.

Shivakumar-i Mongolbarnü
resignation agütsütsü
amokmerenba Congress MLA
tem dang, party ya ajak dang
tongtibangtiba aser resignation
agütsüra minute tsüngda
agizüktsü ta amokmerenogo.

"Ni tashitsü ajak shiogo...
Yimden yimsüsüba nung
resignation tem ya agüja dang
arur. Mapa nungi anenertem

shingaia sottsü makoktsü.
Parnoki party aser parnok
tarutsü aginüra party ya
tongtibang. Party lira ajak lir," ta
Shivakumar-i ashi.

Taoba mapang pa
tajangshiba indang jembiba
mapang Shivakumar-i, pa-a
taoba chief minister tem kübok
minister mapa mata saka pai
aremzüka atatsü asoshi shima
liasü, ta ashi.

"Nia mapa nungi anener lila,
kechiyong Dharam Singh aser
Siddaramaiah na CM asüba
mapang ni minister mapa mata.
Parameshwara (Deputy CM)
künapronglai aremzüka mata
masü na? Veerendra Patil CM
asüba mapang Bangarappa,
Kharge (AICC chief
Mallikarjun Kharge) aser
Dharam Singh nungera minister
mapa mata. Iba sülen
Bangarappa aser Singh na CM
maküm na? aremzüka atatsü
nüngdaker," ta pai ashi.

CM-isa, "kari danga
resignation agütsüra ni
minute ishika tsüngda
agizüktsü," ta ashi.

Congress MLA tejen
Dinesh Gundu Rao-i X
ajanga Karnataka
cabinet nung pa
mezüngoksemba atema
tezü adangba
lemsatepogo.

"Ni Karnataka
nungertem tenzüktsü
atema maongka anguba
atema pelar. Legislator

ka aser minister ka ama ni
nüburtem taküm nung
temelenshi bener arutsütsüsa
scheme tem aika benokogo.

"Trokben tashi legislator ama
shimba ya nüburtemi meimba
aser kü dak tamang katetba
ajanga lir. Kü dak tamang
katetba ya ajak dang
tongtibangtiba lir," ta lenir yagi
ashi.

"State aser party küm aika
tenzükba sülena taküm cabinet
nung menden magütsüba atema
ni kanga tezü adanger. Ni
meshimba kuli kecha magütsüi
telemtetba agiba yagi ni ano tali
tezü adanger. Ajisüaka ni kü
constituency nungi nüburtem
aser Karnataka terenlok atema
teti ama bendanga agüja
inyaktsü" ta paisa shisem.

Rao ya taoba mapang
Siddaramaiah-i aniba Karnata
sorkar kübok health minister
liasü. Pa ya taoba mapang state
Congress tir liasü.

